
BOSHLANG‘ICH TA’LIMDA 
FANLARARO INTEGRATSIYANI 

SUN’IY INTELLEKT ASOSIDA 
TAKOMILLASHTIRISHNING 

NAZARIY ASOSLARI

Panjiyev Jo‘raqul Menglimamat o‘g‘li
Termiz davlat pedagogika instituti mustaqil izlanuvchisi

Orcid: 0009-0004-0796-3026
Annotatsiya: Maqola boshlang‘ich ta’limda fanlararo integratsiyani sun’iy intellekt texnologiyalari asosida takomillashti-
rishning nazariy-pedagogik asoslarini tadqiq etishga bag‘ishlangan. Tadqiqotda boshlang‘ich ta’lim jarayonida fanlararo 
integratsiyaning mazmun-mohiyati, pedagogik imkoniyatlari hamda zamonaviy ta’lim texnologiyalari bilan uyg‘unlashuv 
xususiyatlari ilmiy-nazariy jihatdan tahlil etiladi.

Kalit so‘zlar: boshlang‘ich ta’lim, fanlararo integratsiya, sun’iy intellekt, raqamli ta’lim, integrativ yondashuv, pedagogik 
texnologiya, ta’lim mazmuni.
Abstract: The article is devoted to the study of the theoretical and pedagogical foundations of improving interdisciplinary 
integration in primary education based on artificial intelligence technologies. The study provides a scientific and theoret-
ical analysis of the essence and content of interdisciplinary integration in the primary education process, its pedagogical 
potential, as well as the specific features of its integration with modern educational technologies.

Key words: primary education, interdisciplinary integration, artificial intelligence, digital education, integrative approach, 
pedagogical technology, educational content.
Аннотация: Статья посвящена исследованию теоретико-педагогических основ совершенствования межпред-
метной интеграции в начальном образовании на основе технологий искусственного интеллекта. В исследовании 
с научно-теоретической точки зрения анализируются сущность и содержание межпредметной интеграции в про-
цессе начального образования, её педагогические возможности, а также особенности её взаимодействия с совре-
менными образовательными технологиями.

Ключевые слова: начальное образование, межпредметная интеграция, искусственный интеллект, цифровое 
образование, интегративный подход, педагогическая технология, содержание образования.

KIRISH
Jahon ta’lim tizimida fanlararo integratsiyani innovatsion ta’lim texnologiyalari asosida tashkil etish tobora 

keng tarqalmoqda. Bu yondashuv o‘quvchilarda fanlararo bilimlarni tizimli shaklda o‘zlashtirish, nazariy bilimlarni 
amaliyot bilan uyg‘unlashtirish va kompleks muammolarni hal etish ko‘nikmalarini rivojlantirish imkonini beradi. 
Jumladan, ta’lim jarayonlarini faqat alohida fanlar asosida chegaralash o‘rniga, ularni integratsiyalashgan 
shaklda tashkil etish maqsadga muvofiq hisoblanadi. Shu o‘rinda umumta’limda fanlararo integratsiyani sun’iy 
intellekt asosida takomillashtirish, integrativ yondashuv asosida o‘quv faoliyati mazmunini boyitish, o‘quvchi-
larda tanqidiy fikrlashni rivojlantirish va ularni zamonaviy ta’lim ehtiyojlariga moslashtirish imkonini beradi.

Shu o‘rinda boshlang‘ich maktablarda o‘qitish va tarbiyalash integratsiyasi muammolari nazariy va amaliy 
jihatdan hozirgi zamon nuqtayi nazaridan juda muhim bo‘lib, yangi ijtimoiy talablar asosida yanada dolzarblik 
kasb etadi. Zamonaviy fan rivoji va ishlab chiqarishdagi ulkan o‘zgarishlar tufayli kelib chiqayotgan talablar 
maktab ta’limi oldiga yangi vazifalarni qo‘ymoqda. Innovatsion ta’lim muhitida ilm berish tizimi yuqori darajada 
fan asoslarini o‘rnatishga, tafakkuri rivojlangan, olamni bir butunlikda anglashga va tasavvur etishga va ular 
mohiyatini anglab oladigan yosh avlodni tarbiyalashga qaratilgan.

O‘quv jarayonida fanlar integratsiyasi, ya’ni fanlararo aloqadorlik, ta’minlangan sharoitda o‘quvchilarning 
egallagan bilimlari samarali rivojlanishi bilan bir qatorda ularning idrok etish qobiliyati, faolliklari, qiziqishlari, 
aqliy intellektual imkoniyatlari ortishiga erishiladi. O‘quv jarayonida fanlararo integratsiyani turli o‘quv dasturlari, 
darsliklar mutanosibligini ta’minlovchi didaktik imkoniyat sifatida tushunish lozim.

Mamlakatimiz umumta’lim maktablari Milliy o‘quv dasturi va darsliklarida fanlararo integratsiyaning o‘zaro 
aloqadorligini uyg‘unlashtirish, ta’lim-tarbiyani takomillashtirish kabi jarayonlar fanlar integratsiyasining muhim 
vazifasi sifatida e’tirof etilmoqda. Xususan, boshlang‘ich sinflarda darslarni chuqur o‘zlashtirishga, vaqtdan 
unumli foydalanishga, dars sifati va samaradorligini oshirishga fanlarni integratsiyalash orqali erishish mumkin.

MAVZUGA OID ADABIYOTLAR SHARHI
Fanlararo integratsiya pedagogikaning muhim tamoyillaridan biri bo‘lib, o‘quv mazmunining yaxlitligini 

ta’minlashga xizmat qiladi. Fanlararo integratsiya nazariyasi o‘quv fanlari o‘rtasidagi mantiqiy va mazmuniy 
aloqalarni aniqlash orqali bilimlarning tizimliligini shakllantirishni ko‘zda tutadi [1].

Yu. K. Babanskiy ta’lim jarayonini optimallashtirishda fanlararo aloqalarni hisobga olish o‘quv yuklamasini 
muvozanatlashtirish va bilimlarni chuqurlashtirishga xizmat qilishini ta’kidlaydi [3].

M. N. Berulavaning ta’kidlashicha, ta’lim mazmunini integratsiyalash deganda ta’lim oluvchilar bilimlarining 
tizimliligi va izchilligi ortishi bilan kechadigan ta’lim mazmunining tuzilmaviy elementlari o‘zaro ta’sir jarayoni va 
uning natijasi tushuniladi [2].

TADQIQOT METODOLOGIYASI
Tadqiqot boshlang‘ich ta’limda fanlararo integratsiyani sun’iy intellekt asosida takomillashtirishning 

nazariy-pedagogik asoslarini aniqlashga yo‘naltirildi. Tadqiqotning metodologik asosini ta’lim jarayoniga tizimli, 
integrativ, kompetensiyaviy, shaxsga yo‘naltirilgan va raqamli yondashuvlar tashkil etdi. Mazkur yondashuvlar 
boshlang‘ich ta’lim mazmunini fanlararo aloqadorlik asosida tashkil etish hamda sun’iy intellekt texnologiyala
rining didaktik imkoniyatlarini aniqlash imkonini beradi.

TAHLIL VA NATIJA
Tadqiqotchilarning ta’kidlashicha, fanlararo integratsiya asosida tashkil etilgan o‘quv faoliyati o‘quvchi-

larda turli fanlardan o‘zlashtirilgan bilimlarni uyg‘unlashtirish va ilmiy asoslangan xulosalar chiqarish ko‘nik-
malarini rivojlantiradi. Bu esa boshlang‘ich sinflarda ona tili, o‘qish va tarbiya fanlarining kasbiy faoliyatda 
qo‘llanish imkoniyatlarini kengaytiradi. Shuningdek, fanlararo integratsiyani tizimli ta’minlash o‘quvchining 
integrativ fikrlashini rivojlantiradi va bilimlarni konstruktiv hamda ijodiy tarzda o‘zlashtirish uchun qulay shart-
sharoit yaratadi. Shu asosda fanlararo integratsiyaga tayangan konseptual model o‘qitish jarayonining metodik 
poydevori sifatida xizmat qiladi [2].

Fanlararo bilimlarni tizimlashtirish o‘quv faoliyatining mazmun-mohiyatini mantiqiy va darajaga mos 
uyg‘unlikda muvofiqlashtiradi. Tizimlashtirilgan bilim o‘quv materialini izchil, tushunarli va faoliyatga yo‘nalti-
rilgan qiladi. Shu sababli integratsiyalashgan o‘quv mazmuni mantiqiy tushunchalarni murakkablik darajasi va 
o‘zlashtirish ketma-ketligiga moslab ishlab chiqiladi [1].

Ta’lim tizimidagi sifat o‘zgarishlari va yuqori samaradorlik ularning jahon ta’lim tizimi talablari bilan mosligi 
va pedagoglarning kelgusi mehnat faoliyatlarida o‘zlashtirgan qobiliyatlari qanaqa darajada amaliyotga tatbiq 
qilinayotganligiga bog‘liq bo‘ladi. Ta’lim-tarbiyadagi sifat o‘zgarishlari va yuqori samaradorlik esa ushbu sohaga 
ijobiy yangilik kiritish natijasida ta’limda sifat va samaradorlik jarayoni ta’minlanib, pedagogik faoliyatda muhim 
o‘rin tutadi.

Yangi O‘zbekistonning ta’limga oid siyosati zamon talablariga muvofiq ravishda ta’limning yuqori sifatini 
ta’minlash va uning yanada takomillashuvida ham kasbiy sohalar, ham shaxsning manfaatlariga rioya qilgan 
holda umumiy maqsadli yo‘nalganlik berishga intilish bilan ajralib turadi. Bunda ta’limning ijtimoiy-iqtisodiy 
jihatdan ustuvorligi, qulayligi va uzluksizligi, dunyoviyligi hamda ta’lim milliy o‘ziga xoslik va madaniyatni o‘zida 
aks ettirish mexanizmi sifatida mintaqaviy va milliy xususiyatlarni hisobga olish, ta’limni boshqarishning davlat-
jamiyat xarakteri, shuningdek, ta’lim - ta’lim islohotlarini yangilashning uzluksizligi kabi qator ustuvor vazifalar 
bilan belgilanadi.

Ta’limni integratsiyalash o‘quvchilarning o‘quv-bilish faoliyatini takomillashtiradi. Bunda o‘quvchi o‘z faol-
ligini tanish fan bilimlari bilan mavjud bo‘lgan noma’lum munosabatlarni izlashga yoki aniq o‘rnatilgan fanlararo 
integratsiya asosida yangi tushunchalarni shakllantirishga safarbar etadi. Fanlararo integratsiyani o‘zlashtirish 
natijasida olingan bilimlarga intilish faolligi kuzatiladi. Shuningdek, fanlararo integratsiyani har bir o‘quv fani 
uchun maxsus bo‘lgan bilim va ko‘nikmalar orasidagi aloqadorliklarga va turli fanlar uchun umumiy bo‘lgan 
bilim, ko‘nikma va malakalar orasidagi aloqadorliklarga bo‘lish mumkin.

Fanlararo integratsiya bilim va ko‘nikmalarni o‘zlashtirish sohasida ham, ijodiy faoliyat va borliqdagi 
o‘zlashtiriladigan obyektlarga hissiy-qadriyatli munosabatlarni shakllantirishda ham o‘rnatilishi lozim. Shuning
dek, ta’limning integrativ kursi ko‘rgazmali ta’lim tizimi bo‘lib, integrativ bilimlarni chuqurlashtirish va kengay-
tirish asosida ko‘rgazmali mahoratni vujudga keltirish sirlarini o‘rganadi. Ko‘rgazmali ta’lim tizimi turli xildagi 
shakllar, usullar, vositalar va obyektlar asosida takomillashtirilgan.

O‘qitish jarayonida integratsiyani qo‘llash nazariyasi taraqqiyoti ilmiy-pedagogik tushunchalar rivojida ham 
birdek ahamiyatli. Integratsiya differensiatsiya bilan uzviy bog‘liq. Bu uzviylik o‘quvchilarda olayotgan bilimlarni 
anglashga bo‘lgan intilishlari tizimini takomillashtirishda yaqqol namoyon bo‘ladi.

Shu asnoda boshlang‘ich ta’limning maqsad va vazifalariga tayanib, ma’lum bir fanni o‘rganish, uning 
boshqa fanlar bilan tatbiqini ta’minlash natijasida o‘quvchining nafaqat bilish doirasi kengayadi, balki dunyoqa-
rashi yanada o‘sadi, u atrof-muhit haqida to‘laroq ma’lumotga ega bo‘ladi hamda egallangan bilimlarni amali
yotda qo‘llay oladi.

Darhaqiqat, ta’lim jarayonidagi fanlararo integratsiya o‘quvchilarning o‘quv-bilish faoliyatini rivojlantirishi 
asosida o‘quvchi o‘z faolligini oshiradi, bilimlarni yangi tushunchalarni o‘rganishga safarbar etadi hamda 
o‘zlashtirishda tajriba natijasida olgan bilimlarga intilishi yanada kuchayadi.

Integratsiya - bu fanlararo bilimlarning differensial jarayoni davomida yaqinlashuvi va bog‘liqligidir. Integrat-
siya fanlar o‘rtasidagi bog‘lanishlarni yuqori ko‘rinishda namoyon etadi. Ta’kidlash joizki, integratsiya jarayoni 
uzoq o‘tmishdagi xalq pedagogikasi va ilmiy pedagogikaga asoslangan [1].

Integrativ o‘quv muhiti o‘quvchilarda fanlararo bilimlarni amaliyotga tatbiq etish imkonini beradi. Ta’lim 
muhiti o‘quv jarayonining samaradorligini oshiruvchi asosiy omil sifatida baholanadi. Integrativ o‘quv muhiti 
quyidagi tarkibiy elementlarga ega bo‘lishi kerak:

•	 fanlararo integratsiya ma’lumotlarning birlashtirilgan resurslari;

•	 fanlararo integratsiya interaktiv materiallar majmuyi;

•	 o‘quv jarayonini individual va guruh ishlari orqali qo‘llab-quvvatlovchi vositalar.

U quyidagi faoliyat yo‘nalishlarini amalga oshiradi:

•	 fanlararo bilimlarni o‘zlashtirish va ularni kontekstga moslashtirish;

•	 boshlang‘ich sinflarda ona tili, o‘qish va tarbiya fanlarini integrativ shaklda loyihalash;

•	 model bosqichlarini samarali qo‘llash va o‘quv jarayonini boshqarish;

•	 o‘quvchilarning kasbiy kompetensiyalarini shakllantirish uchun interaktiv, ko‘rgazmali va muammoli 
metodlarni tanlash;

•	 o‘quvchilar faoliyatini monitoring qilish va individual yondashuv orqali qo‘llab-quvvatlashdan iborat.

Integrativ yondashuv asosida ona tili, o‘qish va tarbiya fanlarining didaktik vositalari va metodik ta’mino-
tining sifatli bo‘lishi muhim ahamiyatga ega. Tadqiqotlar shuni ko‘rsatadiki, o‘quv materiallari va vositalar o‘quv
chining faol ishtirokini rag‘batlantiradi va o‘rganish samaradorligini oshiradi [2].

Ta’kidlash joizki, mamlakatimiz ta’lim tizimida fanlararo integratsiyani takomillashtirish muammosiga 
alohida e’tibor qaratilmoqda. Ushbu muammolar tahlili asosida o‘quv jarayonida fanlararo integratsiyaning 
metodologik yo‘nalishlari belgilab berildi. Ayniqsa, fanlararo integratsiyaning nazariy asoslarini bayon etganligi 
bilan ahamiyatlidir. Ta’lim jarayonida fanlararo integratsiyani ta’minlashning didaktik jihatlari faqatgina muayyan 
o‘quv fanlari mazmunida turli bilim va tushunchalarni ifodalash bilan cheklanib qolmaydi, balki o‘quv jarayo
nida fanlararo integratsiyani ta’minlashga oid pedagogik tadqiqotlarda uni mustaqil tadqiqot yo‘nalishi sifatida 
mujassam rivojlanayotgan shaxsga nisbatan pedagogik ta’sir ko‘rsatish imkoniyati sifatida qarash lozim bo‘ladi.

Jumladan, integratsiyalashgan ta’lim, eng avvalo, bir-biriga yaqin va mos bo‘lgan o‘quv fanlarini yaqin-
lashtirish, yaxlitlash va majmua holda o‘qitishni ko‘zda tutadi. Ta’lim mazmunini integratsiyalash o‘qituvchi va 
o‘quvchi uchun ham muhim ahamiyatga ega. Chunki dars sifatini oshirish, ta’lim oluvchi faoliyatini yaxshilash, 
faollashtirish, bilimlarini mustahkamlash, ularda kuchli motivatsiyani uyg‘otish va o‘z-o‘zini rivojlantirishda 
muhim omillardan biri sanaladi.

Didaktik va metodik ta’minot quyidagi elementlardan iborat:

•	 integratsiyalashgan o‘quv qo‘llanmalari;

•	 interaktiv dasturlar, laboratoriya va amaliy mashqlar, fanlararo masalalar to‘plami, real hayotiy va kasbiy 
vaziyatlar bilan bog‘langan topshiriqlar majmuasi;

•	 baholash vositalari: testlar, ijodiy vazifalar va portfoliolar;

•	 o‘quv jarayonini monitoring qilish va o‘quvchining kompetensiyalarini baholash tizimi [2].

Bu vositalar o‘quv jarayonida integrativ fikrlash, kasbiy va amaliy kompetensiyalarni shakllantirishga xizmat 
qiladi hamda o‘qitish modeli bosqichlarini muvaffaqiyatli amalga oshirishga yordam beradi.

Shuningdek, xorijlik olimlardan M. J. Rosenberg va M. Driscoll o‘z ilmiy tadqiqot ishlarida “Elektron ta’lim” 
atamasini “webga yo‘naltirilgan ta’lim” atamasi bilan bog‘lashgan [3]. R. H. Nehm elektron ta’lim kompyuter 
va internet tarmog‘idan foydalanishni o‘z ichiga olishini ta’kidlaydi hamda elektron ta’lim va masofaviy ta’lim 
tushunchalarini butkul bir-biridan farqlaydi [3].

Elektron ta’lim sifatida nomlash elektron pochta tushunchasidan kelib chiqadi. Elektron pochtaning tavsifi 
ham xabarlarni kompyuter va internet orqali uzatish jarayoni sifatida gavdalanadi. N. N. Azizxodjayeva elektron 
ta’lim tizimlari ko‘p platformali bo‘lishi, ya’ni turli apparat-dasturiy platformalar bazasida ishlay olishi talab etilishi 
yuzasidan fikr bildirgan [4; 16-b.].

Shuningdek, sun’iy intellektga asoslangan elektron platforma deganda o‘qituvchi va o‘quvchining ta’lim 
kontenti va aloqadorligini tashkil etish uchun yaratilgan internet-axborot maydonchasi tushuniladi. N. N. Tiuno-
vaning ta’kidlashicha, elektron platforma vositasi - bu ta’lim va o‘zini-o‘zi boshqarish va rivojlantirishga bag‘ish-
langan hamda foydalanuvchiga muayyan sharoitlarda taqdim etiladigan o‘quv kontentini o‘z ichiga olgan chek-
langan va shaxsga yo‘naltirilgan internet-resurs bazasi tushuniladi [5; 104-b.].

A. A. Smirnovaning fikricha, elektron platforma vositasi - turli tayyorgarlik darajasidagi (yoki tanlangan 
ta’lim darajasi va turiga qarab muayyan darajadagi tayyorgarlik) foydalanuvchilar uchun odatda web-sayt inter-
feysi orqali ta’lim kontentiga (matn, audio-video yozuv, real vaqt rejimidagi o‘quv materiallari, test topshiriqlari) 
kirish imkonini beruvchi dasturiy yechimdir [3].

L. M. Qaraxonovaga ko‘ra, elektron ta’limni samarali tashkil etish ma’lum didaktik talablarni ko‘zlovchi 
dasturiy yechimni to‘g‘ri tanlashga chambarchas bog‘liqdir. Ushbu didaktik talablar asosida yaratilgan dasturiy 
ta’minot, avvalambor, o‘quvchining ta’lim ehtiyojlarini, qolaversa, o‘qituvchining elektron ta’lim sharoitidagi 
sifatli faoliyatini amalga oshirishni nazarda tutadi [6; 12-b.].

XULOSA VA TAKLIFLAR
Xulosa qilib aytganda, fanlarni integratsiyalash muammosini o‘rganish, tatqiq etishda shu narsa ma’lum 

bo‘ldiki, fanni va ilmiy bilimni integratsiyalash jarayonining negizi moddiy olamning birligi, ya’ni tabiat, jamiyat 
va uni anglashning o‘zaro uzviyligi. Fanlar o‘rtasidagi uzviylik, o‘zaro bog‘liqlikning rivoji, bu sohada axborot 
vositalarining muhim ahamiyat kasb etishi natijasida ta’lim-tarbiya jarayonida erishilayotgan yutuqlar jamiyat 
hayotida namoyon bo‘lmoqda. Bu o‘zaro ta’sir har bir fanning ichki rivoji uchun zarur omil hisoblanadi.

Shuningdek, fanlararo integratsiyani takomillashtirishda atrof-muhitni, tabiatni, insonni muhofaza qilish, 
tabiiy zaxiralardan to‘g‘ri va oqilona foydalanish, tozalik masalalariga e’tibor berish lozim.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

